
samoqalaqo saqmeze

	( 
	გთხოვთ, დეტალურად გაეცნოთ ყველა შენიშვნას. შენიშვნები ჩამოთვლილია იმავე თანმიმდევრობით, ნუმერაციითა და დასახელებით, როგორც ფორმაშია.

	( 
	სასამართლოს თანამშრომელი ვალდებულია, აგიხსნათ ფორმის შევსების წესი და მოგაწოდოთ პროცედურული ინფორმაცია, მაგრამ მას არ შეუძლია სამართლებრივი რჩევის მოცემა. ასეთი რჩევისათვის (მაგალითად, იმის თაობაზე, თუ რამდენად წარმატებული იქნება თქვენი განცხადება), უნდა მიმართოთ ადვოკატს. 

	( 
	დამატებითი ინფორმაცია შეგიძლიათ მოიპოვოთ სასამართლოში ან იუსტიციის უმაღლესი საბჭოს ვებ-გვერდზე ბროშურათა საშუალებით.

	( 
	ფორმაში გამოყენებულია შემდეგი შრიფტები: LitNusx-ი, LitMtavrPS-ი და Times New Roman-ი.

	


1. განმცხადებელი
განმცხადებელი ხართ თქვენ (ფიზიკური ან იურიდიული პირი, ან ორგანიზაცია, რომელიც არ არის იურიდიული პირი (მაგ. ამხანაგობა)), ვინც მიმართავთ სასამართლოს სარჩელის უზრუნველყოფის შესახებ განცხადებით სარჩელის აღძვრამდე, ასევე სარჩელის აღძვრასთან ერთად ან სარჩელის აღძვრის შემდეგ. 
2. განმცხადებლის ძირითადი მისამართი (ფაქტობრივი ადგილსამყოფელი)

ფიზიკური პირის შემთხვევაში ძირითადი მისამართი არის განმცხადებლის (თქვენი) ფაქტობრივი ადგილსამყოფელი, რომელსაც თქვენ იყენებთ ჩვეულებრივ საცხოვრებლად. იურიდიული პირის ადგილსამყოფლად კი - ითვლება მისი ადმინისტრაციის მდებარეობის ადგილი. 
3. ალტერნატიული მისამართი

,,ალტერნატიული მისამართის” ველში მიეთითება ის ადგილი, რომელსაც ძირითადი მისამართის (ფაქტობრივი ადგილსამყოფლის) თანადროულად იყენებთ ჩვეულებრივ საცხოვრებლად (საქმიანობის ადგილად) და რომელზეც პერმანენტულად იქნება შესაძლებელი თქვენთან დაკავშირება.

4. განმცხადებლის წარმომადგენელი

შესაძლებელია გყავდეთ კანონისმიერი (მაგ. მშობლები და ა.შ) ან გარიგებისმიერი წარმომადგენელი (ნებისმიერი პირი). თუ განცხადების შეტანის მომენტისათვის აყვანილი გყავთ წარმომადგენელი, განცხადებაში უნდა მიუთითოთ, როგორც თქვენი და სავარაუდო მოპასუხის, ასევე, წარმომადგენლის მონაცემები. თუ განცხადება შეაქვს თქვენს წარმომადგენელს, მაშინ მან უნდა მიუთითოს როგორც საკუთარი და სავარაუდო მოპასუხის, ასევე, თქვენი (მარწმუნებლის) მონაცემები. ამავე დროს, წარმომადგენელმა განცხადებას უნდა დაურთოს წარმომადგენლობითი უფლებამოსილების დამადასტურებელი დოკუმენტი (მაგ. დაბადების მოწმობა, მინდობილობა, ამონაწერი სამეწარმეო რეესტრიდან და ა.შ.).
5. მოპასუხე/სავარაუდო მოპასუხე
სარჩელის უზრუნველყოფის ღონისძიების გამოყენება შესაძლებელია, როგორც სარჩელის აღძვრამდე, ასევე სარჩელის აღძვრასთან ერთად ან სარჩელის აღძვრის შემდეგ. 

თუ თქვენ ითხოვთ სარჩელის უზრუნველყოფის ღონისძიების გამოყენებას სარჩელის აღძვრამდე, მაშინ ამ გრაფაში უნდა მიუთითოთ სავარაუდო მოპასუხე. სავარაუდო მოპასუხე არის ფიზიკური ან იურიდიული პირი, ან ორგანიზაცია, რომელიც არ არის იურიდიული პირი (მაგ. ამხანაგობა), რომელმაც მიგაჩნიათ, რომ ხელყო თქვენი უფლება ან/და კანონით დაცული ინტერესი და მის წინააღმდეგ აპირებთ სარჩელის წარდგენას.
თუ თქვენ ითხოვთ სარჩელის უზრუნველყოფის ღონისძიების გამოყენებას სარჩელის აღძვრასთან ერთად ან  სარჩელის აღძვრის შემდეგ, მაშინ ამ გრაფაში უნდა მიუთითოთ მოპასუხე. მოპასუხე არის ფიზიკური ან იურიდიული პირი, ან ორგანიზაცია, რომელიც არ არის იურიდიული პირი (მაგ. ამხანაგობა), რომელმაც მიგაჩნიათ, რომ ხელყო თქვენი უფლება ან/და კანონით დაცული ინტერესი და რომლის წინააღმდეგაც წარდგენილი გაქვთ სარჩელი.

6. მოპასუხის/სავარაუდო მოპასუხის ძირითადი მისამართი (ფაქტობრივი ადგილსამყოფელი)
მოპასუხის/სავარაუდო მოპასუხის ძირითადი მისამართი არის მისი ფაქტობრივი ადგილსამყოფელი, რომელსაც იგი იყენებს ჩვეულებრივ საცხოვრებლად.
7. საკონტაქტო პირი

საკონტაქტო პირად შეგიძლიათ მიუთითოთ ნებისმიერი ფიზიკურ პირზე, რომელიც არ მონაწილეობს დავაში, მაგრამ ნათესაური, მეგობრული, თუ სხვა სახის ურთიერთობიდან გამომდინარე, შეძლებს დაეხმაროს სასამართლოს თქვენთან დაკავშირებაში. საკონტაქტო პირის მითითება არ არის სავალდებულო, თუმცა შედის თქვენსავე ინტერესში. 

8. პირველი გვერდის ზოგადი შენიშვნა

ორი ან მეტი განცხადების ავტორის, განცხადების ავტორის წარმომადგენლის ან მოპასუხის/სავარაუდო მოპასუხის არსებობისას, თითოეული მათგანის პირადი და საკონტაქტო მონაცემები უნდა დაიწეროს ქვეშმიწერით და დაინომროს თანმიმდევრულად, არაბული ციფრებით. ალტერნატიული მისამართის, სამუშაო ადგილის და სამუშაო ადგილის მისამართის, ტელეფონის, ფაქსისა და ელექტრონული ფოსტის მითითება არაა სავალდებულო, თუმცა ხელს უწყობს თქვენს დავაზე სწრაფი და ეფექტური მართლმსაჯულების განხორციელებას.
9. სარჩელის უზრუნველყოფის ღონისძიების სახე

მიუთითეთ სარჩელის უზრუნველყოფის რომელი ღონისძიების გამოყენება მიგაჩნიათ მიზანშეწონილად, რაც მომავალში, თქვენი სარჩელის დაკმაყოფილების შემთხვევაში შესაძლებელს გახდის (ხელს შეუწყობს) გადაწყვეტილების აღსრულებას. საკითხს იმის შესახებ, თუ სარჩელის უზრუნველყოფის რომელი ღონისძიება უნდა იქნეს გამოყენებული, წყვეტს სასამართლო მოსარჩელის განცხადების შესაბამისად.

10. განმცხადებლის მოთხოვნა

მიუთითეთ კონკრეტულად რა სახის ღონისძიების გამოყენებას ითხოვთ, ვის მიმართ, რა ფორმით და რა მოცულობით. თუ თქვენ ითხოვთ უძრავ ქონებაზე ყადაღის დადებას, განცხადებას უნდა დაერთოს ცნობა საჯარო რეესტრიდან ან შესაბამისი დოკუმენტი, რომლითაც დასტურდება უძრავ ქონებაზე მოპასუხის საკუთრების უფლება.  
11. მომავალში წარსადგენი სარჩელის მიმოხილვა
აღნიშნულ გრაფას ავსებთ მხოლოდ იმ შემთხვევაში, თუ ითხოვთ სარჩელის აღძვრამდე სარჩელის უზრუნველყოფის ღონისძიების გამოყენებას. 

მიუთითეთ მომავალში წარსადგენი სარჩელის დავის საგანი/მოთხოვნა და გადმოეცით მისი არსი. აღნიშნული გრაფის შევსება მიზნად ისახავს სასამართლოსათვის სამომავლო სარჩელთან დაკავშირებით ინფორმაციის მიწოდებას, რამაც ხელი უნდა შეუწყოს დავის არსის აღქმასა და სარჩელის უზრუნველყოფის ღონისძიების გამოყენების აუცილებლობისა და მისი სახის განსაზღვრას.
12. სარჩელის უზრუნველყოფის ღონისძიების გამოყენების საჭიროება
მიუთითეთ გარემოებები, რომელთა გამოც სარჩელის უზრუნველყოფის ღონისძიების გამოუყენებლობა გააძნელებს ან შეუძლებელს გახდის გადაწყვეტილების აღსრულებას, დარღვეული ან სადავო უფლების განხორციელებას, გამოიწვევს გამოუსწორებელ და პირდაპირ ზიანს ან ისეთ ზიანს, რომელიც კომპენსირებული ვერ იქნება მოპასუხისათვის ზიანის ანაზღაურების დაკისრებით.
13. სარჩელის აღძვრამდე უზრუნველყოფის ღონისძიების გამოყენების გადაუდებელი აუცილებლობა
აღნიშნულ გრაფას ავსებთ მხოლოდ იმ შემთხვევაში, თუ ითხოვთ სარჩელის აღძვრამდე სარჩელის უზრუნველყოფის ღონისძიების გამოყენებას. 

მიუთითეთ რა გადაუდებელი შემთხვევა არსებობს, რომლის გამოც სარჩელის წარდგენამდე აუცილებელია სარჩელის უზრუნველყოფის ღონისძიების გამოყენება.

14. მითითება განსჯადობის თაობაზე
აღნიშნულ გრაფას ავსებთ მხოლოდ იმ შემთხვევაში, თუ ითხოვთ სარჩელის აღძვრამდე სარჩელის უზრუნველყოფის ღონისძიების გამოყენებას. 

მიუთითეთ, რომ აღნიშნული განცხადება და შემდგომში წარსადგენი სარჩელი სწორედ იმ სასამართლოს განსჯადია, რომელშიც შეგაქვთ განცხადება.

15. სახელმწიფო ბაჟი

სახელმწიფო ბაჟი არის შენატანი საქართველოს ბიუჯეტში, სასამართლო პროცესის წარმართვისათვის.  სახელმწიფო ბაჟის ოდენობები დადგენილია სამოქალაქო საპროცესო კოდექსის 39-ე და ,,სახელმწიფო ბაჟის შესახებ” საქართველოს კანონის მე-4 მუხლებით. სახელმწიფო ბაჟის ოდენობა სარჩელის უზრუნველყოფის შესახებ განცხადებაზე თუ განმცხადებელი ფიზიკური პირია შეადგენს 50 ლარს, ხოლო თუ განმცხადებელი იურიდიული პირია – 150 ლარს. ვალდებული ხართ, განცხადებას დაურთოთ სახელმწიფო ბაჟის სრულად გადახდის დამადასტურებელი დოკუმენტის დედანი ან მიუთითოთ, რომ კანონი გათავისუფლებთ მისი გადახდისაგან, ან წარმოადგინოთ შუამდგომლობა ბაჟის გადახდისაგან გათავისუფლების, მისი ოდენობის შემცირების ან/და გადახდის გადავადების მოთხოვნით. წინააღმდეგ შემთხვევაში, თქვენს განცხადებაზე დადგინდება ხარვეზი და სასამართლო არ მიიღებს მას წარმოებაში აღნიშნული ხარვეზის აღმოფხვრამდე, ხოლო ხარვეზის შეუვსებლობის შემთხვევაში თქვენი განცხადება დარჩება განუხილველად.
მაგისტრატი მოსამართლის განსჯად საქმეზე სახელმწიფო ბაჟის ოდენობა შეადგენს ზემოთ მითითებული ოდენობის ნახევარს (მაგისტრატი მოსამართლის განსჯადი სამოქალაქო საქმეების ჩამონათვალი იხილეთ სამოქალაქო საპროცესო კოდექსის მე-14 მუხლში). 

16. შუამდგომლობა სახელმწიფო ბაჟის გადახდისაგან გათავისუფლების, მისი ოდენობის შემცირების ან გადახდის გადავადების თაობაზე 

შემთხვევები, როდესაც კანონი გათავისუფლებთ სახელმწიფო ბაჟის გადახდისაგან დადგენილია სამოქალაქო საპროცესო კოდექსის 46-ე და ,,სახელმწიფო ბაჟის შესახებ” საქართველოს კანონის მე-5 მუხლებით. ამასთან, სასამართლო უფლებამოსილია, თქვენი ქონებრივი მდგომარეობის გათვალისწინებით (რაც უნდა დასტურდებოდეს შესაბამისი უტყუარი მტკიცებულებებით), გაგათავისუფლოთ ბაჟის გადახდისაგან, შეგიმციროთ მისი ოდენობა ან გადაგივადოთ გადახდა. 
17. თანდართული საბუთების ნუსხა
ვალდებული ხართ, განცხადებას დაურთოთ მასში მითითებული ყველა მტკიცებულება. თუ წერილობითი მტკიცებულების დედანი უცხო ენაზეა შედგენილი, იგი უნდა ითარგმნოს ქართულად (აფხაზეთში შესაძლებელია აფხაზური თარგმანიც). ნორმატიული მასალის დართვა განცხადებაზე მხოლოდ განსაკუთრებით გამონაკლის შემთხვევებშია გამართლებული. თანდართული საბუთები იწერება სათითაოდ (პუნქტობრივად) და ინომრება თანმიმდევრულად, არაბული ციფრებით (მაგ. დანართი 1, დანართი 2, ...). თითოეული საბუთის გასწვრივ მიუთითეთ ფურცლების რაოდენობაზე, ხოლო ნუსხის დასრულების შემდეგ - ფურცლების საერთო რაოდენობაზე. თითოეულ თანდართულ საბუთს ზედა მარჯვენა კუთხეში უნდა წააწეროთ - ,,დანართი X”. დანართის ნომერი უნდა ემთხვეოდეს სარჩელის ფორმაში დაფიქსირებულ რიგითობას.

